He ngohe aromatawai ā-roto Toi Ataata 3.3B v1 mō te Paerewa Paetae 91857
TĀ TE ĀKONGA WHĀRANGI


Ngohe Aromatawai: Kaupapa mautohe
Paerewa Paetae Toi Ataata 91857: Te kōtuitui i ngā āhuatanga toi taketake o ngā toi ataata hei waihanga mahi toi motuhake 

Aronga: Toi Ataata 3.3B v1
Whiwhinga: 4
Te Horopaki 

Ko tāu nā mahi he waihanga mahi toi, he kaupapa mautohe te take. 

Māu e kōwhiri, e rangahau tētahi kaupapa mautohe hei whakamāori atu i roto i tāu ake mahinga toi. 
Ka aromatawaingia tāu whakamahi me tāu kōtuitui i ngā āhuatanga toi taketake ki te whakaputa whakaaro hōhonu mō te kaupapa. 
Hei Mahi

Kōwhiria tētahi kaupapa mautohe hei rangahau māu. Āta matapakihia ngā āhuatanga katoa o te kaupapa, tae atu ki ngā hua pai mai, kino mai, kua puta mai i taua kaupapa. Hei tauira, ko Te Rōpū Wahine Māori Toko i te Ora, ko te Springbok Tour, ko ngā Polynesian Panthers, ko Te Kōhanga Reo, aha atu rānei. 

Matapakihia ngā urupare me ngā hua – tōrangapū, ahumoni, kaupapa Māori, ao wairua/kikokiko – kua puta mai i taua kaupapa. Āta whakaarohia me pēhea ēnei tū āhuatanga e whakaatu ai i roto tāu ake mahi. 
Whakaritea ētahi huahua hangariki/tauira e whakamātautau ana i ngā āhuatanga e tika ana pea mō te kaupapa, arā, ngā huānga, tukanga, pūkenga. Kōwhiria te huahua hangariki/tauira e pai ana ki a koe hei āta whakawhanake māu. 
Kōtuituia ngā āhuatanga katoa kia noho ngātahi ai ngā āhuatanga ao wairua me ngā āhuatanga ao kikokiko i roto i ngā mahi. Waihangatia tāu mahi whakamutunga.    

Taunakitanga: Toi Ataata 91857 Kaupapa mautohe
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Kua whakamahia ngā tukanga, pūkenga, huānga toi taketake e tika ana mō te horopaki o te mahi.
Kua kōtuituia ngā āhuatanga toi taketake pēnei i ngā whakarākei, ngā kōrero tuku iho, ngā tohu, ngā rawa, tae atu ki ngā āhuatanga ao wairua.
	Kua whakamāoritia ngā tukanga, pūkenga, huānga toi taketake kia hāngai tōtika ki te horopaki.
Kua kōtuituia ngā āhuatanga toi taketake pēnei i ngā whakarākei, ngā kōrero tuku iho, ngā tohu, ngā rawa, tae atu ki ngā āhuatanga ao wairua kia puta ai he tirohanga mō te kaupapa.
	Kua whakawhānuitia ngā tukanga, pūkenga, huānga toi taketake kia whaitake ki ngā horopaki huhua noa.
Kua kōtuituia ngā āhuatanga toi taketake pēnei i ngā whakarākei, ngā kōrero tuku iho, ngā tohu, ngā rawa, tae atu ki ngā āhuatanga ao wairua kia puta ai he whakaaro/āhuatanga hou.

